
Broj: 08-06/2-14-2-6315-9/17

Dana: 26.12.2017.godine

Na osnovu člana 22. Zakona o unutrašnjim poslovima Zeničko-dobojskog kantona – Prečišćeni tekst ("Službene novine Zeničko-dobojskog kantona", broj 15/04, 11/05 i 09/09), a u vezi sa članom 69. stav (2) tačka d), člana 70. st. (1), (4) i (6) Zakona o javnim nabavkama („Službeni glasnik BiH“, broj 39/14), članа 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za javnu nabavku iz Zapisnika o ocjeni ponuda broj: 08-06/2-14-2-6315-8/17 od 25.12.2017. godine, u postupku javne nabavke – "Nabavka putničkih vozila", ministar Ministarstva unutrašnjih poslova Zeničko-dobojskog kantona, d o n o s i:
O D L U K U

o poništenju postupka javne nabavke

Član 1.

U skladu sa odredbom člana 69. stav (2) tačka d) Zakona o javnim nabavkama, poništava se postupak javne nabavke za "Nabavka putničkih vozila", iz razloga što nijedna od primljenih ponuda nije prihvatljiva. 
Član 2.

Za izvršenje ove odluke zadužuje se i ovlašćuje Sektor za podršku.
Član 3.

Ova odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.
Član 4.

Ova odluka stupa na snagu danom donošenja.
O B R A Z L O Ž E NJ E
Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-6315/17 od 27.11.2017.godine.

Javna nabavka provedena je putem otvorenog postupka nabavke.

Procijenjena vrijednost nabavke je:  154.189,00 KM bez PDV-a.
Obavještenje o nabavci broj: 488-1-1-70-3-91/17 poslano je na objavu dana 27.11.2017.g. u 13,26 sati.

Sažetak obavještenja o nabavci broj: 488-1-1-70-3-91/17 objavljen je dana 01.12.2017.godine u ("Službenom glasniku BiH", broj 85.

Komisija za javnu nabavku imenovana je Odlukom broj: 08-06/2-14-2-6315-1/17 od 27.11.2017.godine.

Komisija za javnu nabavku sačinila je Zapisnik o prijemu ponuda broj: 08-06/2-14-2-6315-3/17 od 18.12.2017.godine, Zapisnik sa otvaranja ponuda broj: 08-06/2-14-2-6315-3/17 od 18.12.2017.godine i Zapisnik o pregledu i ocjeni ponuda broj: 08-06/2-14-2-6315-4/17 od 18.12.2017.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute zapisnike, iz kojih je utvrđeno sljedeće:

- Da se do roka određenog za dostavljanje ponuda, 1 (jedan) ponuđač prijavio na predmetno javno nadmetanje, i to ponuđač "BERLIJETA" d.o.o. Visoko.

- Da je ponuda ponuđača "BERLIJETA" d.o.o. Visoko ispunjavala zahtjeve ugovornog organa u formalno-pravnom, ekonomskom i tehničkom smislu, tj. da je prihvatljiva za ugovorni organ, te je s tim u vezi ugovorni organ donio Odluku o dodjeli ugovora ponuđaču "BERLIJETA" d.o.o. Visoko broj: 08-06/2-14-2-6315-5/17 od 20.12.2017.godine. 
- Navedenom Odlukom o dodjeli, ponuđač "BERLIJETA" d.o.o. Visoko obavezan je da u roku od 5 (pet) dana od dana prijema Odluke, na Protokol ugovornog organa dostavi originale ili ovjerene kopije niže navedene dokumentacije, koja ne može biti starija od 3 (tri) mjeseca, računajući od momenta predaje ponude:

1.

a) izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrdu iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.

2. Pozitivan bilans uspjeha za zadnje 2 (dvije) godine (2015. i 2016.godina), za koje se raspolaže podacima, ili od datuma registracije, odnosno početka poslovanja u predmetnom segmentu, ako je ponuđač registriran, odnosno počeo sa radom  prije manje od 2 (dvije) godine.
3. Izjavu o ukupnom prometu ponuđača, i kada je to primjereno, o prometu u segmentu poslovanja koji je predmet ugovora, za zadnje 2 (dvije) godine (2015. i 2016.g.), za koje se raspolaže podacima, ili od datuma registracije, odnosno početka poslovanja u predmetnom segmentu, ako je ponuđač registrovan, odnosno počeo sa radom prije manje od 2 (dvije) godine (Ukupan promet u zadnje 2 (dvije) godine (2015. i 2016.g.) ne može biti manji od 300.000,00 KM bez PDV-a, a ako je ponuđač registrovan, odnosno počeo sa radom prije manje od 2 (dvije) godine ukupan promet ne smije biti ispod 150.000,00 KM bez PDV-a).

4. Spisak/popis najmanje 2 (dva) ili više ugovora koja se odnose na prodaju vozila tokom posljednje 2 (dvije) godine (2015. i 2016.g.), ili od datuma registracije, odnosno početka poslovanja, ako je ponuđač registrovan odnosno počeo sa radom prije manje od 2 godine.

Uz spisak/popis izvršenih ugovora ponuđač je dužan dostaviti potvrde o uspješno izvršenim ugovorima, koju daje druga ugovorna strana o njihovoj realizaciji; 

Potvrda o uredno izvršenim ugovorima mora sadržavati: 

- naziv i sjedište ugovornih strana ili privrednih subjekata; 

- predmet ugovora;

- vrijednost ugovora; 

- vrijeme i mjesto izvršenja ugovora, 

- navode o uredno izvršenim ugovorima. 

U slučaju da se takva potvrda iz objektivnih razloga ne može dobiti od ugovorne strane koja nije ugovorni organ, vrijedi izjava privrednog subjekta o uredno izvršenim ugovorima, uz predočavanje dokaza o učinjenim pokušajima da se takve potvrde osiguraju. 

Minimalna razina sposobnosti: Ponuđač mora dostaviti dokaz o urednom izvršenju najmanje 2 (dva) ili više ugovora o isporuci vozila, čija zbirna vrijednost iznosi najmanje 150.000,00 KM bez PDV-a (član 7. stav (4) tačka b) alineja 2) Uputstva za pripremu modela tenderske dokumentacije i ponuda ("Službeni glasnik BiH", broj 90/14).

5. Aktivan dokaz o registraciji u profesionalnom ili trgovačkom registru u zemlji u kojoj je osnovana firma ili dostaviti posebnu izjavu ili referencu nadležnog organa kojom se dokazuje da je ponuđač u vrijeme predaje ponude registrovan za predmetnu djelatnost.
6. Dvije obične kopije dostavljene dokumentacije – kopije ponude mogu, ali ne moraju imati čvrsti uvez.  

Dana 22.12.2017.godine ponuđač "BERLIJETA" d.o.o. Visoko dostavio je traženu dokumentaciju, na osnovu koje je Komisija za javne nabavke sačinila "Izvještaj o ocjeni ponuda nakon dostavljanja originalne dokumentacije broj: 08-06/2-14-2-6315-8/17 od 25.12.2017. godine", u kojem je konstatovano sljedeće:
- Da je ponuđač "BERLIJETA" d.o.o. Visoko dostavio originalnu dokumentaciju traženu Odlukom o izboru najpovoljnijeg ponuđača broj: 08-06/2-14-2-6315-5/17 od 20.12.2017.godine. Međutim, uvidom u Uvjerenje izdato od strane Porezne uprave FBiH, Porezna ispostava Visoko broj: 13-4/10-15-4-2-1111/17.S. od 08.09.2017.godine i Uvjerenje broj: 3-4/10-15-4-1-1415/17.S. od 08.09.2017.godine, koja se odnose na izmirenost obaveza po osnovu direktnih poreza, i obaveza za penzijsko-invalidsko osiguranje i zdravstveno osiguranje, utvrđeno je da su ista starija od 3 (tri) mjeseca računajući od momenta predaje ponude. 
Naime, ponuđač "BERLIJETA" d.o.o. Visoko svoju je ponudu predao na Protokol ovog Ministarstva dana 18.12.2017.godine, samim time krajnji rok izdavanja spornih Uvjerenja morao je biti 18.09.2017.godine. Slijedom navedenog, obzirom da su Uvjerenja izdata dana 08.09.2017.godine,  dakle do momenta predaje ponude starost Uvjerenja je 3 mjeseca i 10 dana, pa je shodno tome utvrđeno da dostavljena Uvjerenja ne ispunjavaju tražene kriterije zakonom propisane.

- Obzirom da ponuđač "BERLIJETA" d.o.o. Visoko nije dostavio originalnu dokumentaciju na način tražen naprijed navedenom Odlukom o dodjeli ugovora, te da u ovom postupku javne nabavke nema drugorangiranog ponuđača, Komisija je predložila da se predmetni postupak javne nabavke poništi.

U postupku je utvrđeno da je Komisija u svemu pravilno postupila, te da je preporuka o poništenju postupka nabavke data u skladu sa Zakonom o javnim nabavkama, podzakonskim aktima i tenderskom dokumentacijom.

Naime, u postupku predmetne nabavke nesumnjivo je utvrđeno, da je ponuđač "BERLIJETA" d.o.o. Visoko propustio da dostavi originale ili ovjerene kopije gore pomenute dokumentacije, ne starije od tri mjeseca od dana dostavljanja ponude, a kako u predmetnom postupku nije bilo drugorangiranog ponuđača, ugovorni organ je utvrdio da su se stekli zakonski uslovi za poništenje predmetnog postupka javne nabavke.

Iz navedenih razloga, primjenom člana 69. stav (2) tačka d), člana 70. st. (1), (4) i (6) Zakona o javnim nabavkama („Službeni glasnik BiH“, broj 39/14) i članа 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), odlučeno je kao u članu 1. ove Odluke.

POUKA O PRAVNOM LIJEKU:

Protiv ove Odluke može se izjaviti žalba, najkasnije u roku od 10 (deset) dana od dana prijema ove Odluke. Žalba se izjavlјuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom, u najmanje 3 primjerka.
             DOSTAVLJENO:

1. Ponuđač "BERLIJETA" d.o.o. Visoko,1x.-

2. Sektor za podršku, 2x.-

3. Spis, 1x.-

                                                                                                                           M I N I S T A R

                                                                                                                           Nikola Arsenić

